
unibertsitateko

AEBetako ikasle talde batek 
Ekonomia eta Negozioei 
buruzko programa batean parte 
hartu du Donostiako campusean

Ekainean zehar eman da Donostiako 
campusean Ekonomia eta Negozioei 
buruzko programa bat, AEBetako ikasleei 
zuzenduta. Berrogei ikasle egon ziren 
programa horretan parte hartzen honako 
gaien inguruan: Espainiar gizartea 
eta ekonomia, Europar Ekonomia eta 
Nazioarteko negozioak. Laugarren aldiz 
eskaini da programa hau Donostian, 
Espainierako Nazioarteko Ikastegiak 
atzerriko ikasleen prestakuntzarako 
antolatutako udako prestakuntza 
programaren barruan.

MBAko 40. promozioko ikasleak

Deusto Business Schoolen 
MBA Enpresen Zuzendaritzako 
Masterreko 40. promoziokoen 
graduazioa

Deusto Business Schooleko MBA Enpresen 
Zuzendaritzako Masterreko XL. promozioko 
ikasleek euren diploma jaso zuten uztailaren 
1ean, MBA programaren amaierako 
ekitaldian, Deustuko Unibertsitateko 

Donostiako campusean. Bertoko ikasleez 
gain, oraingoan beste herrialde batzuetako 
ikasleak ere egon dira: Uruguai, Paraguai, 
Brasil, Alemania, Mexiko eta Frantziakoak. 
José Antonio Idígoras graduondokoaren 
arduradunak aipatu zuenez, estatuko 
hirugarren MBA programarik zaharrena da, 
eta 1971n hasi zenetik, egokitu egin da 
enpresa munduan aldaketak sortu ahala, 
graduatuen eskakizunak betetzeko. 

Bilboko Deusto Business 
Schooleko taldeak L’ORÉAL 
Brandstorm 2011 marketineko 
lehiaketaren 19. edizioa irabazi 
du eta Pariseko Nazioarteko 
Finalean parte hartu du 

Bilboko campuseko Deusto Business 
Schooleko taldeak 2011ko L’ORÉAL 
Brandstorm marketineko lehiaketaren 
nazioarteko finalean parte hartu zuen, 
Parisen, ekainaren 15ean eta 16an, 
estatuko faseko lehiaketaren 19. edizioan 
210 ikasle espainiarrekin lehiatu ondoren. 
Deustuko Unibertsitateko Ekonomia eta 
Enpresa Zientzien Fakultateko taldea 
laugarren aldiz iritsi da nazioarteko 
finalera. L’ORÉAL Brandstorm 2011 
estrategia joko bat da, marketina 
interesatzen zaien karrerako azken 
edo azken aurreko ikasturtea egiten 
diharduten unibertsitateko ikasleei 
zuzendua. Aurten, hasierako 70 taldetatik, 
7 unibertsitatetako 24 ikasle aukeratu 
zituzten euren proposamenak egiteko 
eta L’Oréal Professionnel markarako 
gizonentzako produktuen sail berri bat 
merkaturatzeko, baita komunikazio 

kanpaina prestatzeko ere. XIX. edizio 
horretan zortzi taldek hartu dute 
parte —bakoitza hiru pertsonakoa—, 
L’Oréal Españak lankidetza estua duen 
unibertsitate eta negozio eskoletakoak: 
ESADE, ICADE, DEUSTO Bilbao, ESCP 
EUROPE, DEUSTO Donostia, Carlos 

III.a Unibertsitatea eta Madrileko 
Unibertsitate Autonomoa. Deustuko 
Bilboko taldea, Enpresen Administrazio 
eta Zuzendaritzako 4. mailako Marta 
Pinedok, Onnexa Lopeteguik eta Irene 
Palaciosek osatua, finalista aukeratu zuten 
«Personifique» proposamenagaitik. 

L’Oreal Saria irabazi duten ikasleak




